ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 18֊Ի N 87֊Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1․ ՀՀ  արդարադատության նախարարություն
	06․05․2025

	
	N /10․2/19881֊2025

	Նախագծի վերաբերյալ հարկ է նկատել հետևյալը՝

1․ Որպես ընդհանուր դիտարկում՝ Կառավարության 2024 թվականի հունվարի 18֊ի «Օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու թույլտվություն տրամադրելու կարգը սահմանելու մասին» N 87֊Ն որոշումը (այսուհետ՝ Որոշում) ուսումնասիրելու արդյունքում պարզ է դառնում, որ բացի Որոշման Նախաբանում նշված «Պետական գաղտնիքի մասին» 20֊րդ հոդվածի 1֊ին մասի 2֊րդ կետից, Որոշման ընդունման համար լիազորող նորմ է հանդիսանում նաև նշված օրենքի 7֊րդ հոդվածի 2֊րդ մասի 6֊րդ կետը, որը նախատեսում է պետական գաղտնիք պարունակող տեղեկություններին առնչվելու թույլտվության տրամադրման կարգը սահմանելու վերաբերյալ Կառավարության լիազորությունը։ Ուստի, առաջրկվում է Որոշման շրջանակներում որպես լիազորող նորմ՝ հղում տալ նաև նշված դրույթին։
	 Չի ընդունվել
ՀՀ կառավարության 2024 թվականի հունվարի 18֊ի  N 87֊Ն որոշման համար լիազորող նորմ է հանդիսանում «Պետական գաղտնիքի մասին» օրենքի 20֊րդ հոդվածի 1֊ին մասի 2֊րդ կետը, որը հստակ սահմանում է, որ պետական գաղտնիք պարունակող տեղեկություններին առնչվելու թույլտվություն օտարերկրյա քաղաքացիները և քաղաքացիություն չունեցող անձինք` աշխատանքային կամ ծառայողական անհրաժեշտությամբ պայմանավորված կամ գիտական աշխատանք կատարելու անհրաժեշտությամբ կարող են ունենալ Կառավարության սահմանած կարգով (որպիսին ըստ էության հանդիսանում է ՀՀ կառավարության 2024թ․ հունվարի 18֊ի  N 87֊Ն որոշումը)։ Իսկ օրենքի 7֊րդ հոդվածի 2֊րդ մասի 6֊րդ կետում նշվում է, որ Կառավարությունը սահմանում է պետական գաղտնիք պարունակող տեղեկություններին առնչվելու թույլտվության տրամադրման, այդպիսի թույլտվություն ունեցող անձանց պարտականությունների իրականացման կարգը։ Եվ նշված լիազորող նորմի հիման վրա Կառավարությունն ընդունել է այլ որոշում։ Միաժամանակ, ՀՀ կառավարության 2024թ․ հունվարի 18֊ի  N 87֊Ն որոշման համապատասխան կետերում կամ ենթակատերում վերաբերելի մասերով հղում է կատարվում օրենքի 7֊րդ հոդվածի 2֊րդ մասի 6֊րդ կետի հիման վրա ընդունված որոշմանը, ինչը բխում է նաև «Նորմատիվ իրավական ակտերի մասին» օրենքի 17֊րդ հոդվածից (Նորմատիվ իրավական ակտում հղումների կիրառումը), որի 1֊ին և 2֊րդ մասերի համաձայն՝ համապատասխանաբար՝ նույն մարմնի ընդունած նույն տեսակի նորմատիվ իրավական ակտերում չպետք է անհիմն կրկնվեն գործող նորմատիվ իրավական ակտերով սահմանված նորմերը, իսկ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ: 
Հաշվի առնելով վերոգրյալը, ինչպես նաև նկատի ունենալով այն հանգամանքը, որ ՀՀ կառավարության 2024թ․ հունվարի 18֊ի  N 87֊Ն որոշման կարգավորման առարկան վերաբերում է միայն օտարերկրացիներին, իսկ որոշման լիազորող նորմ հանդիսանում է օրենքի 20֊րդ հոդվածի 1֊ին մասի 2֊րդ կետը, ինչպես նաև՝ բացառելու համար օրենքի միևնույն լիազորող նորմի (տվյալ դեպքում օրենքի 7֊րդ հոդվածի 2֊րդ մասի 6֊րդ կետի) հիման վրա նույն տեսակի իրավական ակտերում կրկնվող կամ իրարից տարբերվող նորմերի սահմանումը՝    նպատակահարմար չենք համարում հղում տալ  օրենքի 7֊րդ հոդվածի 2֊րդ մասի 6֊րդ կետին, որի հիման վրա արդեն իսկ այլ որոշում է ընդունվել։

	2․ Նախագծի նախաբանում որպես Նախագծի ընդունման իրավական հիմք նշված է միայն «Նորմատիվ իրավական ակտերի մասին» օրենքի (այսուհետ՝ Օրենք) 34֊րդ հոդվածը։ Հաշվի առնելով, որ նորմատիվ իրավական ակտում լրացումների կատարումը կարգավորվում է նաև 33֊րդ հոդվածի 3֊րդ մասով, առաջարկվում է հղում տալ նաև վերջինիս։
	Ընդունվել է

	3․ Նախագծի 1֊ին կետի 2֊րդ ենթակետով Կառավարության 2024 թվականի հունվարի 18֊ի N 87֊Ն որոշման մեջ նոր լրացվող 2․1֊ին կետում նշված է հետևյալ ձևակերպումը՝ «(․․․) Արտաքին հետախուզական ծառայությունը տրամադրում  (․․․) և դադարեցնում է Օրենքի 7֊րդ հոդվածի 2֊րդ մասի 6֊րդ կետով նախատեսված կառավարության որոշմամբ սահմանված կարգով»։ Թեև Կառավարության 2024 թվականի հունվարի 18֊ի «Օտարերկրյա քաղաքացիների և քաղաքացիություն չունեցող անձանց պետական գաղտնիք պարունակող տեղեկություններին առնչվելու տրամադրելու կարգը սահմանելու մասին»  N 87֊Ն որոշման ուսումնասիրության արդյունքում պարզ է դառնում, որ «Օրենքի 7֊րդ հոդվածի 2֊րդ մասի 6֊րդ կետով» նշված կարգավորումը վերաբերում է «Պետական գաղտնիքի մասին» օրենքին, այնուամենայնիվ, անհրաժեշտ է նշել օրենքի լրիվ անվանումը՝ հաշվի առնելով, որ վերը նշված որոշմամբ հաստատված Հավելվածի 4֊րդ կետի 5֊րդ ենթակետում է միայն, որ նշված է «Պետական գաղտնիքի մասին» օրենքի (այսուհետ՝ օրենք) արտահայտությունը, մինչդեռ՝ առաջարկվող լրացումը կատարվելու է 2֊րդ կետից հետո, այսինքն՝ նախքան 4֊րդ կետը։
	Ընդունվել է

	4․ Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6֊րդ հոդվածով նախատեսված կարգով պետական֊իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն։
	Ընդունվել է
Նախագիծը ներկայացվել է ՀՀ արդարադատության նախարարությանը՝  պետական֊իրավական փորձաքննության։

	2. ՀՀ ազգային անվտանգության ծառայություն
	12.05.2025

	
	N 11/620

	Դիտողություն և առաջարկություններ չկան


	

	3․ ՀՀ  արդարադատության նախարարություն
	02․06․2025

	
	N /27․4/24327֊2025

	Պետական փորձագիտական եզրակացություն
«Հայաստանի Հանրապետության կառավարության 2024 թվականի հունվարի 18-ի 87-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1. Նախագծի 1-ին կետի 2-րդ ենթակետով լրացվող 2.1-ին կետի համաձայն՝ «(…) Արտաքին հետախուզության ծառայությունը օտարերկրացուն պետական գաղտնիք պարունակող տեղեկություններին առնչվելու թույլտվությունները տրամադրելու նպատակով ուսումնասիրության առարկա է դարձնում նաև սույն կարգի 4-րդ կետում թվարկված և օրենքի 7-րդ հոդվածի 2-րդ մասի 6-րդ կետով նախատեսված կառավարության որոշմամբ չնշված փաստաթղթերը։»։

Այս առումով առաջարկում ենք հստակեցնել, թե սույն դրույթում ինչ «չնշված փաստաթղթերի» մասին է խոսքը՝ նկատի ունենալով ՀՀ Սահմանադրությամբ նախատեսված որոշակիության սկզբունքի պահանջները։ 
	Ընդոնվել և նախագծում կատարվել է համապատասխան փոփուխություն։



	2. «Պետական գաղտնիքի մասին» օրենքի 20-րդ հոդվածի 2.1-ին հոդվածի համաձայն՝ «Արտաքին հետախուզության ծառայությունում հանրային ծառայության պաշտոն զբաղեցնող անձանց, ինչպես նաև Արտաքին հետախուզության ծառայության հետ համագործակցող ֆիզիկական անձանց` պետական գաղտնիք պարունակող տեղեկություններին առնչվելու թույլտվություն տրամադրվում է, իսկ իրավաբանական անձանց գաղտնի տեղեկությունների կիրառմամբ աշխատանքներ կատարելու իրավունք տրվում է Արտաքին հետախուզության ծառայության կողմից ընդհանուր կարգով, որի դեպքում համապատասխան ստուգողական միջոցառումները (այդ թվում` օրենսդրությամբ սահմանված օպերատիվ-հետախուզական միջոցառումները) իրականացնում է Արտաքին հետախուզության ծառայությունը՝ համագործակցելով լիազոր մարմնի հետ:»։
Այս առումով գտնում ենք, որ օտարերկրացուն Արտաքին հետախուզության ծառայությունում աշխատանքային կամ ծառայողական անհրաժեշտությամբ կամ գիտական աշխատանք կատարելու անհրաժեշտությամբ պայմանավորված պետական գաղտնիք պարունակող տեղեկություններին առնչվելու թույլտվություն տրամադրելիս նույնպես անհրաժեշտ է նախատեսել լիազոր մարմնի հետ համագործակցելու պայման՝ նկատի ունենալով օրենքի վերոնշյալ դրույթի պահանջները։ 

Միաժամանակ հարկ ենք համարում նշել, որ սույն Նախագիծը անհրաժեշտ է համաձայնեցնել նաև ՀՀ ազգային անվտանգության ծառայության հետ՝ նկատի ունենալով Հայաստանի Հանրապետության կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշմամբ հաստատված հավելվածի 17-րդ կետի պահանջները, համաձայն որի՝ «Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ներառյալ՝ Եվրոպական միության օրենսդրությանը մոտարկման համապատասխանության որոշման, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:»։
	Ընդունվել է
Միաժամանակ հայտնում ենք, որ նախագծը ՀՀ արդարադատության նախարարությանն ուղղարկվելուն զուգահեռ կարծիքի է ուղարկվել նաև ՀՀ ազգային անվտանգության ծառայությանը։

	Նախագծով առաջարկվում է սահմանել, որ օտարերկրացուն Արտաքին հետախուզության ծառայությունում աշխատանքային կամ ծառայողական անհրաժեշտությամբ կամ գիտական աշխատանք կատարելու անհրաժեշտությամբ պայմանավորված պետական գաղտնիք պարունակող տեղեկություններին առչնվելու թույլտվությունը առանց լիազոր մարմնի համաձայնության տրվի Արտաքին հետախուզության ծառայության կողմից «Պետական գաղտնիքի մասին» օրենքի 7-րդ հոդվածի 2֊րդ մասի 6֊րդ կետով նախատեսված կառավարության որոշմամբ սահմանված կարգով: Մինչդեռ, հաշվի առնելով այն փաստը, որ օտարերկրացիներին տրվող թույլտվությունների հետ կապված հարաբերությունների էական մասը կարգավորվում է առանձին որոշմամբ, լրացուցիչ պարզաբանման կարիք ունի «Պետական գաղտնիքի մասին» օրենքի 7-րդ հոդվածի 2֊րդ մասի 6֊րդ կետով նախատեսված կառավարության որոշմամբ սահմանված կարգին հղում տալու հանգամանքը: Մասնավորապես, պարզ չէ՝ արդյոք նախագիծը նպատակ է հետապնդում Արտաքին հետախուզության ծառայության հետ հարաբերություններում օտարերկրացիներին տրվող թույլտվությունները կարգավորող հարաբերությունների նկատմամբ ամբողջ ծավալով տարածելի դարձնել միայն «Պետական գաղտնիքի մասին» օրենքի 7-րդ հոդվածի 2֊րդ մասի 6֊րդ կետով նախատեսված կառավարության որոշմամբ սահմանված կարգի դրույթները, թե ոչ: Եթե ոչ, ապա ինչ ծավալով են կիրառվելու գործող կարգի դրույթները, և ինչ ծավալով՝ «Պետական գաղտնիքի մասին» օրենքի 7-րդ հոդվածի 2֊րդ մասի 6֊րդ կետով նախատեսված կարգի դրույթները: 
	Ընդունվել է 
Նախագիծն աշխատանքային կարգով համաձայնեցվել է Վարչապետի աշխատակազմի պետաիրավական վարչության հետ։

